
RHYBUDD o Benderfyniadau Cyfarfod Y Pwyllgor Gwaith a 
gynhaliwyd yn Siambr y Cyngor, Swyddfeydd y Cyngor, 
Llangefni , ddydd Llun, 18 Chwefror, 2019 

Cyhoeddir y Rhybudd hwn am 5:00pm ar ddydd Iau, 21 Chwefror, 2019. 
Rhaid cyflwyno unrhyw geisiadau i alw i mewn unrhyw benderfyniad i'r Prif 
Weithredwr erbyn dim hwyrach na 5:00pm ar ddydd Iau, 28 Chwefror, 2019. 
Daw'r penderfyniadau i rym (os na fydd yna gais dilys i'w galw i mewn) ar 
ddydd Gwener, 1 Mawrth, 2019. 

Yn bresennol: Y Cynghorwyr R Dew, Llinos Medi Huws (Cadeirydd), R. 
Meirion Jones, R G Parry OBE FRAgS, Dafydd Rhys Thomas, 
Ieuan Williams, Alun W Mummery, Carwyn Jones a Robin Williams

Hefyd yn bresennol: Y Cynghorwyr Aled Morris Jones, R. Llewelyn Jones, 
Kenneth Hughes, Shaun Redmond (o eitem 10 ymlaen), Dylan Rees, Peter 
Rogers

Ymddiheuriadau: Dim  

(10:00 a.m. tan 12:10 p.m.)

RHIF YR EITEM A'R PWNC 3 Cofnodion
Amherthnasol

PENDERFYNIAD Penderfynwyd cymeradwyo cofnodion 
cyfarfod blaenorol y Pwyllgor Gwaith a 
gynhaliwyd ar 28 Ionawr, 2018 fel rhai cywir. 

RHESWM AM Y PENDERFYNIAD Amherthnasol

A OES MODD EI ALW I MEWN? Amherthnasol

RHIF YR EITEM A'R PWNC 4 Monitro'r Gyllideb Refeniw - Chwarter 
3. 2018/19
Adroddiad gan y Pennaeth Swyddogaeth 
(Adnoddau)/Swyddog Adran 151

PENDERFYNIAD Penderfynwyd –

• Nodi’r sefyllfa a amlinellir yn 
atodiadau A a B yr adroddiad yng 
nghyswllt perfformiad ariannol yr 

Awdurdod hyd yma a’r alldro 
disgwyliedig ar gyfer 2018/19.
• Nodi’r crynodeb o’r cyllidebau wrth 
gefn ar gyfer 2018/19 fel y manylir arnynt 
yn Atodiad C yr adroddiad.
• Nodi’r sefyllfa mewn perthynas â’r 
rhaglenni buddsoddi-i-arbed yn Atodiad 
CH yr adroddiad.
• Nodi’r sefyllfa o ran arbedion 
effeithlonrwydd ar gyfer 2018/19 yn 
Atodiad D yr adroddiad.
• Nodi sut cafodd costau staff 
asiantaeth ac ymgynghorwyr eu monitro 
ar gyfer 2018/19 yn Atodiadau DD ac E yr 
adroddiad.

RHESWM AM Y PENDERFYNIAD Monitro perfformiad Cyllideb Refeniw 
2018/19.

A OES MODD EI ALW I MEWN? Oes

RHIF YR EITEM A'R PWNC 5 Monitro'r Gyllideb Gyfalaf - Chwarter 
3, 2018/19
Adroddiad gan y Pennaeth Swyddogaeth 
(Adnoddau)/Swyddog Adran 151

PENDERFYNIAD Penderfynwyd nodi’r cynnydd o ran 
gwariant a derbyniadau yn erbyn 
Cyllideb Gyfalaf 2018/19 yn Chwarter 3.

RHESWM AM Y PENDERFYNIAD Monitro perfformiad Cyllideb Gyfalaf 
2018/19.

A OES MODD EI ALW I MEWN? Oes

RHIF YR EITEM A'R PWNC 6 Monitro Cyllideb y Cyfrif Refeniw Tai - 
Chwarter 3, 2018/19
Adroddiad gan y Pennaeth Swyddogaeth 
(Adnoddau)/Swyddog Adran 151

PENDERFYNIAD Penderfynwyd nodi’r canlynol –

• Y sefyllfa a amlinellir yng nghyswllt 
perfformiad ariannol y Cyfrif Refeniw Tai 

(CRT) ar gyfer Chwarter 3, 2018/19.
• Yr alldro a ragwelir ar gyfer 
2018/19.

RHESWM AM Y PENDERFYNIAD Monitro perfformiad y Cyfrif Refeniw Tai 
(CRT) ar gyfer 2018/19.

A OES MODD EI ALW I MEWN? Oes

RHIF YR EITEM A'R PWNC 7 Polisi Cymorth Dewisol tuag at Dreth 
Busnes
Adroddiad gan y Pennaeth Swyddogaeth 
(Adnoddau)/Swyddog Adran 151

PENDERFYNIAD Penderfynwyd –

• Mabwysiadu’r Fframwaith cyfredol 
mewn perthynas â Rhyddhad Dewisol 
tuag at Drethi Busnes – Elusennau a 
Sefydliadau Dielw fel y manylir yn 
Atodiad A yr adroddiad ar gyfer 
blwyddyn ariannol 2019/20 yn unig a rhoi 
cyfarwyddyd i’r Pennaeth Swyddogaeth 
(Adnoddau) a Swyddog Adran 151 i 
sicrhau bod y gweithdrefnau gweinyddol 
cyn 31 Mawrth, 2019 yn rhoi gwybod i’r 
elusennau a’r sefydliadau dielw 
perthnasol y bydd y polisi mewn grym ar 
gyfer 2019/20 yn unig ac y daw i ben ar 
31 Mawrth, 2020.
• Bod y Pennaeth Swyddogaeth 
(Adnoddau) a Swyddog Adran 151 yn 
cynnal yr ymgynghoriad cyhoeddus ar y 
fframwaith yn ystod hanner cyntaf 
2019/20 gyda fframwaith diwygiedig yn 
dod i rym ar 1 Ebrill, 2020.

RHESWM AM Y PENDERFYNIAD Cymeradwyo Fframwaith ar Ryddhad 
Dewisol tuag at Drethi Busnes i 
Elusennau a Sefydliadau Dielw ar gyfer 
2019/20.

A OES MODD EI ALW I MEWN? Oes

RHIF YR EITEM A'R PWNC 8 Ffioedd a Thaliadau Gwasanaethau 
Di-breswyl 2019/20
Adroddiad gan Bennaeth y 
Gwasanaethau Oedolion

PENDERFYNIAD Penderfynwyd –

• Cymeradwyo’r ffioedd Gofal Cartref 
a amlinellir yn Nhabl 1 yr adroddiad.

• Cymeradwyo’r ffioedd ar gyfer 
Gwasanaethau Teleofal fel yr amlinellir 
yn Nhabl 4 yr adroddiad.

Haen 1 bydd pawb yn talu £46.60
Haen 2 a 3 bydd pawb yn talu £92.93

• Cymeradwyo’r ffioedd Teleofal 
blynyddol fel yr amlinellir yn Nhabl 5 yr 
adroddiad.

Gwasanaethau a Chynnal a Chadw 
£110.80
Gwasanaethau yn unig £71.60
Costau gosod unwaith ac am byth £44.30

• Cymeradwyo cyfradd o £11.30/awr 
ar gyfer Taliadau Uniongyrchol

• Cadw’r ffi o £10 ar gyfer gweinyddu 
ceisiadau am Fathodyn Glas ac i 
ddarparu bathodynnau newydd yn lle 
rhai a gollwyd/a gafodd eu dwyn.

• Cynyddu’r ffi ar gyfer prynu 
gwasanaethau gofal dydd mewn cartrefi 
preswyl annibynnol o 3% i £33.18

• Cymeradwyo cynnydd yn y ffioedd 
a delir am ofal cartref a gaiff ei 
gomisiynu ar gyfer pecynnau Gofal 
Anabledd Dysgu, sef talu £15.91 am dros 
awr o wasanaethau, a thalu £16.86 am 
wasanaethau o dan awr.

RHESWM AM Y PENDERFYNIAD Cymeradwyo ffioedd a thaliadau am 
wasanaethau gofal cymdeithasol 

dibreswyl yn y gymuned ar gyfer 
2019/20.

A OES MODD EI ALW I MEWN? Oes

RHIF YR EITEM A'R PWNC 9 Y Ffi Safonol ar gyfer Cartrefi Gofal y 
Cyngor 2019/20
Adroddiad gan Bennaeth y 
Gwasanaethau Oedolion

PENDERFYNIAD Penderfynwyd –

• Tra bod y Cyngor yn cydnabod y 
costau sy’n gysylltiedig â gofal preswyl, 
nid yw’r gwir gost o ddarparu’r gofal 
wedi ei adlewyrchu yn y ffi a godir ar 
drigolion.
• Yn unol â’r cynnig arbedion a 
wnaed, tynnu’r cymhorthdal a roddir i rai 
sy’n ariannu ei hunain dros y tair 
blynedd nesaf, bod y cynnydd ar gyfer y 
rheini sy’n cyfrannu tuag at gost eu gofal 
yn cael ei osod ar 3%, ynghyd â chyfran 
pob defnyddiwr o draean o’r 
cymhorthdal a roddir i’r rhai sy’n hunan-
ariannu.
• Bod y ffi ar gyfer 2019/20 felly yn 
cael ei osod ar £601.82 +3% + (⅓ x 
£132.70) = £664.11.

RHESWM AM Y PENDERFYNIAD Cymeradwyo ffi safonol ar gyfer cartrefi 
gofal preswyl yr Awdurdod Lleol ar gyfer 
2019/20.

A OES MODD EI ALW I MEWN? Oes

RHIF YR EITEM A'R PWNC 10 Ffioedd Cartrefi Gofal y Sector 
Annibynnol 2019/20
Adroddiad gan Bennaeth y  
Gwasanaethau Oedolion

PENDERFYNIAD Penderfynwyd –

• Cydnabod Methodoleg Ffioedd 
Gogledd Cymru fel y cafodd ei 

gweithredu hyd yma gan yr awdurdodau 
yng ngogledd Cymru fel y sail ar gyfer 
gosod ffioedd yn Ynys Môn yn ystod 
2019/20 (Atodiad 2 yr adroddiad).
• Cymeradwyo’r cynnydd yn y 
lefelau ffioedd fel y nodir yn Nhabl 2 yr 
adroddiad.
• Yn yr un modd ag awdurdodau 
eraill, awdurdodi’r Adrannau 
Gwasanaethau Cymdeithasol a Chyllid i 
ymateb i unrhyw geisiadau gan Gartrefi i 
edrych ar eu cyfrifon penodol a 
defnyddio’r ymarfer fel sylfaen i ystyried 
unrhyw eithriadau i’r ffioedd y cytunwyd 
arnynt. Bydd rhaid i unrhyw eithriadau 
gael eu cytuno gyda’r Deilydd Portffolio, 
y Pennaeth Swyddogaeth (Adnoddau) a 
Phennaeth y Gwasanaethau Oedolion o’r 
cyllidebau cyfredol. Os na fydd modd 
dod i gytundeb, bydd y mater yn mynd 
yn ôl i’r Pwyllgor Gwaith.  
 

RHESWM AM Y PENDERFYNIAD Cymeradwyo lefelau ffioedd cartrefi 
gofal y sector annibynnol ar gyfer 
2019/20.

A OES MODD EI ALW I MEWN? Oes

RHIF YR EITEM A'R PWNC 11 Rhenti Tai a Ffioedd ar gyfer 
Gwasanaethau Tai 2019/20
Adroddiad gan Bennaeth y 
Gwasanaethau Tai

PENDERFYNIAD Penderfynwyd –

• Cymeradwyo’r cynnydd mewn 
rhent yn unol â tharged rhent 
Llywodraeth Cymru yn seiliedig ar 
gasglu dros 52 wythnos.
• Cymeradwyo cynnydd o 2.4% yn yr 
holl renti sydd rhwng £0.01 - £4.19 yn is 
na’r targed ynghyd â swm o hyd at 
uchafswm o £2.00 yr wythnos er mwyn 
cyrraedd y rhent targed.
• Cymeradwyo cynnydd o 2.4% yn yr 
holl renti sydd rhwng £3.58 - £4.66 yn is 
na’r targed a hefyd £2.00 ychwanegol yr 
wythnos.

• Bod y rhent ar gyfer yr 14 eiddo 
sydd â rhent uwch na’r lefel targed yn 
aros fel y mae.
• Cynyddu rhenti’r holl garejys 20c 
yr wythnos.
• Cymeradwyo’r taliadau gwasanaeth 
a nodir yn adran 3.3 yr adroddiad ar 
gyfer yr holl denantiaid sy’n derbyn y 
gwasanaethau perthnasol.

RHESWM AM Y PENDERFYNIAD Cymeradwyo cynnydd rhent a thaliadau 
gwasanaeth ar gyfer 2019/20.

A OES MODD EI ALW I MEWN? Oes

RHIF YR EITEM A'R PWNC 12 Defnyddio Cronfeydd Wrth Gefn a 
Balansau
Adroddiad gan y Pennaeth Swyddogaeth 
(Adnoddau)/Swyddog Adran 151

PENDERFYNIAD Penderfynwyd –

• Nodi’r polisi cyffredinol ar 
gronfeydd wrth gefn a balansau a gafodd 
ei fabwysiadu ar 1 Mawrth, 2016, fel yn 
Atodiad A yr adroddiad.
• Cymeradwyo’r newidiadau i’r polisi 
cyffredinol ar gronfeydd wrth gefn a 
balansau a gafodd ei fabwysiadu ar 1 
Mawrth, 2016, fel yn Atodiad A.
• Gosod lefel isafswm y balansau 
cyffredinol ar gyfer 2019/20 ar £6.76m yn 
unol ag asesiad y Swyddog Adran 151.
• Cynllunio am gynnydd yn y 
balansau cyffredinol dros gyfnod o 3 i 5 
mlynedd i sicrhau bod lefel wirioneddol 
y cronfeydd wrth gefn yn cyrraedd y lefel 
isafswm. Cyflawnir y cynnydd hwn drwy 
gyllidebu ar gyfer gwargedau blynyddol 
a gynllunnir. 
• Cadarnhau parhad y cronfeydd 
wrth gefn presennol sydd wedi’u 
clustnodi.
• Cymeradwyo trosglwyddo’r gronfa 
Trothwy Gofal o’r gronfa wrth gefn wedi’i 
chlustnodi i’r Cronfeydd wrth Gefn 
Cyffredinol.



8

RHESWM AM Y PENDERFYNIAD Rheoli’r lefel a’r defnydd o gronfeydd 
wrth gefn a balansau’r Cyngor.

A OES MODD EI ALW I MEWN? Oes

RHIF YR EITEM A'R PWNC 13 Cynllun Ariannol Tymor Canol a'r 
Gyllideb ar gyfer 2019/20
Adroddiad gan y Pennaeth Swyddogaeth 
(Adnoddau)/Swyddog Adran 151

PENDERFYNIAD Penderfynwyd – 

• Nodi’r cyfarfodydd ymgynghori 
ffurfiol ar y gyllideb a’r adborth a gafwyd 
ohonynt fel yr amlinellir yn Adran 2 o 
Atodiad 1 ac yn Atodiad 2 yr adroddiad.
• Nodi’r crynodeb o’r asesiad effaith 
ar gydraddoldeb ar gynigion y gyllideb 
fel yr amlinellir yn Adran 10 yr adroddiad 
ac yn Atodiad 5.
• Cytuno ar fanylion terfynol cyllideb 
arfaethedig y Cyngor, gan gynnwys y 
cyllid diwygiedig mewn ymateb i’r 
pwysau ar y gyllideb a’r arbedion 
arfaethedig fel cânt eu dangos yn 
Atodiad 1 ac yn Atodiad 3.
• Bod y toriad arfaethedig i’r gyllideb 
ddatganoledig i ysgolion yn cael ei 
ddyrannu yn ôl y rhaniad yng nghyllideb 
2018/19. Byddai’r lleihad yn y gyllideb yn 
cael ei rannu rhwng y tri sector fel a 
ganlyn: £347k yn y sector cynradd; 
£252k yn y sector uwchradd; £27k yn y 
sector arbennig (Adran 9.3 yr 
adroddiad).
• Nod argymhelliad y Swyddog 
Adran 151 y dylid cadw isafswm o £6.7m 
yn y balansau cyffredinol ar gyfer 
2019/20.
• Nodi’r sylwadau a wnaed gan y 
Swyddog Adran 151 ar gadernid yr 
amcangyfrifon a wnaed, fel maent wedi 
eu hamlinellu yn Adran 6 o Atodiad 1.
• Argymell cyllideb net ar gyfer y 
Cyngor Sir a’r cynnydd yn lefel y Dreth 
Gyngor o ganlyniad, gan nodi y bydd 

penderfyniad ffurfiol, yn cynnwys y 
Preseptau i Heddlu Gogledd Cymru a 
Chynghorau Cymuned, yn cael eu 
cyflwyno i’r Cyngor llawn ar 27 
Chwefror, 2019.
• Awdurdodi’r Swyddog Adran 151 i 
wneud unrhyw newidiadau sy’n 
angenrheidiol cyn cyflwyno’r cynigion 
terfynol i’r Cyngor.
• Cytuno y bydd unrhyw bwysau 
annisgwyl ar gyllidebau a arweinir gan y 
galw yn ystod y flwyddyn ariannol yn 
gallu tynnu ar gyllid o’r gyllideb 
digwyddiadau annisgwyl gyffredinol.
• Gofyn i’r Cyngor awdurdodi’r 
Pwyllgor Gwaith i ryddhau hyd at £250k 
o’r balansau cyffredinol os bydd y 
gyllideb digwyddiadau annisgwyl 
gyffredinol wedi’i hymrwymo’n llawn yn 
ystod y flwyddyn.
• Dirprwyo i’r Swyddog Adran 151 y 
grym i ryddhau hyd at £50k o’r gronfa 
digwyddiadau annisgwyl gyffredinol ar 
gyfer unrhyw eitem unigol. Ni chaniateir 
cymeradwyo unrhyw eitem dros £50k 
heb gael caniatâd ymlaen llaw gan y 
Pwyllgor Gwaith.
• Argymell cynnydd o 9.5% yn lefel y 
Dreth Gyngor i’r Cyngor llawn.
• Cymeradwyo cynyddu’r Premiwm 
Treth Gyngor ar ail gartrefi o 25% i 35% a 
chynyddu’r Premiwm Treth Gyngor ar 
dai gwag o 25% i 100%. 
• Derbyn argymhelliad y Pwyllgor 
Sgriwtini Corfforaethol, er mwyn gwella 
y broses ymgynghori yn y dyfodol 
ymhellach, y dylai’r broses adlewyrchu 
a/neu roi sylw i’r canlynol:

• Proffil demograffig yr ymatebwyr
• Gwahaniaethu rhwng defnyddwyr 
gwasanaeth/rhai nad ydynt yn 
ddefnyddwyr gwasanaeth
• Atal sefyllfa lle gall ymatebwyr 
gyflwyno ymatebion niferus neu 
ddyblygu ymatebion
• Sut mae gwahanol ganrannau o 
gynnydd yn y Dreth Gyngor yn 
gysylltiedig â thoriadau/enillion 
gwasanaeth.

RHESWM AM Y PENDERFYNIAD Cwblhau cynigion terfynol y Pwyllgor 
Gwaith ar gyfer y Gyllideb Refeniw 
2019/20.

A OES MODD EI ALW I MEWN? Nac oes. Bydd Cyllideb Refeniw 2019/20 
yn cael ei phenderfynu gan y Cyngor 
Llawn ar 27 Chwefror, 2019.

RHIF YR EITEM A'R PWNC 14 Strategaeth Gyfalaf a Rhaglen Gyfalaf 
2019/20 i 2021/22
Adroddiad gan y Pennaeth Swyddogaeth 
(Adnoddau)/Swyddog Adran 151

PENDERFYNIAD Penderfynwyd cymeradwyo’r canlynol –

• Y Strategaeth Gyfalaf ar gyfer 
2019/20 – 2021/22.
• Y gostyngiad yn y swm sy’n 
gymwys fel gwariant cyfalaf o de 
minimis o £30k i £10k fesul prosiect i 
ddod â’r gwariant cyfalaf de minimis yn 
unol â’r derbyniadau cyfalaf de minimis 
o £10k. 
 

RHESWM AM Y PENDERFYNIAD Cymeradwyo Strategaeth Gyfalaf a 
Rhaglen Gyfalaf ar gyfer 2019/20 o 
2021/22.

A OES MODD EI ALW I MEWN? Oes

RHIF YR EITEM A'R PWNC 15 Strategaeth Rheoli Trysorlys 2019/20
Adroddiad gan y Pennaeth Swyddogaeth 
(Adnoddau)/Swyddog Adran 151

PENDERFYNIAD Penderfynwyd derbyn Datganiad 
Strategaeth Rheoli Trysorlys ar gyfer 
2019/20 ac anfon y Datganiad ymlaen i’r 
Cyngor Llawn heb sylwadau 
ychwanegol.

RHESWM AM Y PENDERFYNIAD I gydymffurfio â’r Cynllun Dirprwyo ar 
gyfer Rheoli Trysorlys.

A OES MODD EI ALW I MEWN? Nac oes. Bydd y Strategaeth Rheoli 
Trysorlys ar gyfer 2019/20 yn cael ei 
chyflwyno i’w chymeradwyo gan y 
Cyngor Llawn ar 27 Chwefror, 2019

RHIF YR EITEM A'R PWNC 16 Cyllideb Cyfalaf 2019/20
Adroddiad gan y Pennaeth Swyddogaeth 
(Adnoddau)/Swyddog Adran 151

PENDERFYNIAD Penderfynwyd –

• Argymell i’r Cyngor Llawn y rhaglen 
gyfalaf 
  a ganlyn ar gyfer 2019/20:

                             £’m

Cynlluniau ymrwymedig a 
ddygwyd ymlaen o 2018/19                  

6.429    
Buddsoddi mewn asedau presennol   2.539
Ail-wynebu priffyrdd                       1.359 
Cynlluniau newydd ar gyfer 
2019/20                                             2.146
Ysgolion 21ain Ganrif                     4.809

Cyfanswm Cynlluniau Cyfalaf 
y Gronfa Gyffredinol                      17.282

Cynlluniau Cyfalaf CRT                13.110

Cyfanswm Rhaglen 
Gyfalaf 2019/20                             30.392

Cyllidir drwy:

Cyllid a ddygwyd ymlaen 
o 2018/19                                         1.099

Benthyca â Chymorth                    2.026
Benthyca â Chymorth:
Ysgolion 21ain Ganrif                    1.640                                   
Benthyca Digymorth:

Ysgolion 21ain Ganrif                    0.402
Benthyca Digymorth CRT             1.000

Cyfanswm Benthyca Newydd     5.068

Grant Cyfalaf Cyffredinol              1.327
Grantiau Allanol              11.671
Grant Adnewyddu Priffyrdd          0.580                           

Cyfanswm Cyllid Grant   13.578

Cyllid wedi ei ailddyrannu o
brosiectau eraill a ohiriwyd          1.197
Arian wrth gefn CRT                      9.450

CYFANSWM CYLLID        30.392

•  Defnyddio balans y grant cyfalaf 
cyffredinol (£893k) fel rhan o gyllid 
rhaglen gyfalaf 2020/21.

RHESWM AM Y PENDERFYNIAD
Cynnig Cyllideb Gyfalaf ar gyfer 2019/20 
i’r Cyngor Llawn. 

A OES MODD EI ALW I MEWN? Nac oes. Bydd y Gyllideb Gyfalaf ar gyfer 
2019/20 yn cael ei phenderfynu gan y 
Cyngor Llawn ar 27 Chwefror, 2019

RHIF YR EITEM A'R PWNC 17 Blaen Raglen Waith y Pwyllgor 
Gwaith
Adroddiad gan y Pennaeth 
Gwasanaethau Democrataidd

PENDERFYNIAD Penderfynwyd cadarnhau Blaen Rhaglen 
Waith y Pwyllgor Gwaith wedi ei 
diweddaru am y cyfnod Mawrth i Hydref, 
2019 gyda’r newidiadau ychwanegol a 
amlinellwyd yn y cyfarfod.

RHESWM AM Y PENDERFYNIAD Cryfhau atebolrwydd a threfniadau cynllunio 

ymlaen llaw.

A OES MODD EI ALW I MEWN? Oes

RHIF YR EITEM A'R PWNC 18 Newidiadau i'r Cyfansoddiad: 4.5 
Rheolau Gweithdrefn Sgriwtini - 4.5.4 
Cynrychiolwyr Addysg
Adroddiad gan y Pennaeth Swyddogaeth 
(Busnes y Cyngor)/Swyddog Monitro

PENDERFYNIAD Penderfynwyd argymell bod y Cyngor 
Llawn yn –

• Cytuno i dynnu’r gofyniad i gael 
“un cynrychiolydd o gredoau neu 
enwadau eraill” ar Bwyllgor Sgriwtini 
pan fydd yn delio â materion Addysg 
(h.y. pan mae’n cyfarfod fel Pwyllgor 
Sgriwtini Awdurdod Addysg Lleol) fel 
sydd wedi’i gynnwys ar hyn o bryd ym 
mharagraff 4.5.4.4 y Cyfansoddiad fel y 
gwelir yn Atodiad 1 yr adroddiad fel bod 
paragraff 4.5.4 yn darllen fel yr hyn sydd 
wedi’i gynnwys yn Atodiad 2 yr 
adroddiad.
• Awdurdodi Pennaeth Swyddogaeth 
y Cyngor (Busnes y Cyngor) / Swyddog 
Monitro i wneud y newidiadau 
angenrheidiol i’r Cyfansoddiad i 
adlewyrchu’r ffaith fod y gofyniad a 
nodir uchod wedi’i dynnu.

RHESWM AM Y PENDERFYNIAD Argymell newidiadau arfaethedig i 
Gyfansoddiad y Cyngor.

A OES MODD EI ALW I MEWN? Nac oes. Bydd y newid arfaethedig yn 
cael ei gyflwyno i’w gymeradwyo gan y 
Cyngor Llawn ar 27 Chwefror, 2019.

RHIF YR EITEM A'R PWNC 19 Adroddiad Cynnydd a Chynllun  
Gweithredu Asesiad Digonolrwydd 
Gofal Plant
Adroddiad gan y Pennaeth Dysgu

PENDERFYNIAD Penderfynwyd derbyn yr adroddiad 
cynnydd ar Ddigonolrwydd Gofal Plant a 

chymeradwyo’r camau gweithredu yn y 
cynllun gweithredu diwygiedig.

RHESWM AM Y PENDERFYNIAD Sicrhau cydymffurfiaeth â’r ddyletswydd 
statudol sy’n codi o Adrannau 22 a 26 
Deddf Gofal Plant 2006.

A OES MODD EI ALW I MEWN? Oes


